
				এই পাতাটির মুদ্রণ সংশোধন করা প্রয়োজন। 
৪৭৪
ভারতীয় বালকদের জন্য স্কাউটিং



বাচাতে একজনে শিখিরা পাঁচজনকে শিখায়, এতে যদি দেশপ্রেমিকগণ সর্বান্তঃকরণে যোগ দেন, এবং সেই উচ্চতর লক্ষ্যটি সর্বদা সম্মুখে ধরিয়া রাখেন, তবেই আশা করা যায় যে আমরা ভারতবর্ষে ও সমগ্র বৃটিশ সাধারণতন্ত্রে নৈতিক ও শারীরিক শক্তি সঞ্চার করিবার সাধনায় যথার্থ সহায় হইব ।
 কিন্তু জাতীয় উচ্চাকাঙ্ক্ষা জাগাইয়া তুলিবার পথে সর্বদাই এই একটি বিপদ আছে যে, ইহাতে আমরা সঙ্কীর্ণচিত্ত এবং অন্যান্ত জাতির প্রতি ঈর্ষান্বিত হইতে পারি। যদি আমরা ইহাকে এড়াইয়া চলিতে না পারি, তাহা হইলে যে অকল্যাণকে দূরে রাখিবার জন্য আমরা এত ব্যগ্র, তাহাই আমাদের স্বারদেশে আসিয়া উপস্থিত হইবে ।
 সৌভাগ্যক্রমে স্কাউট-আন্দোলনে পৃথিবীর প্রায় প্রত্যেক সভ্যদেশেই স্কাউট ভ্রাতমণ্ডলী গঠিত হইয়াছে, এবং আমরা ইতিমধ্যেই বিশ্বজনীন ভ্রাতৃত্বের একটি সুপরিস্ফুট প্রাণকেন্দ্র রচনা করিয়াছি। ইহার প্রমাণ হইয়া গিয়াছে অতি আশ্চর্য্যরূপে—১৯২৯ খৃষ্টাব্দের সেই বিশ্ব- জাঙ্গোরিতে; এবং ইহার প্রচ্ছন্নশক্তিত্বের পরিপূরণ হইতেছে সম- জাতীয় ও সহযোগী “গার্ল গাইডস্” আন্দোলনের ব্যাপকতর সংগঠনের
দ্বারা ।
 সব দেশেই স্কাউট তৈরির লক্ষ্য এক; তাহা হইল পরোপকার বা সেবাধর্ম্মে নিপুণতা। এইরূপ একটি সাধারণ উদ্দেশ্য লইয়া আমরা সেবাধর্ম্মে 'আন্তর্জাতিক ভ্রাতৃমণ্ডলীরূপে অগ্রসর হইতে পারি, এবং এমন কাজ করিতে পারি, যাহার প্রভাব দূর ভবিষ্যৎ পর্য্যন্ত বিস্তৃত হইবে ।
 বালকদিগকে শিক্ষা দিতে গিয়া আমরা প্রত্যেকের চিত্তবৃত্তি ও কর্ম্মকুশলতাকে এমনভাবে পরিপুষ্ট করিয়া তুলিব, যেন জীবনের ক্রীড়া- ক্ষেত্রে যে-পৌরসম্প্রদায়ে তার স্বাভাবিক স্থান, তার একজন লক্ষ

